
RINGKASAN EKSEKUTIF 

Laporan ini adalah hasil daripada pelatih menjalankan Latihan lndustri yang 

dijalankan di Westport Malaysia, Kelang Multi Terminal. Melalui Latihan 

lndustri ini, pelatih memperolehi banyak pengalaman dan pengetahuan yang 

bernilai dan berfaedah untuk kerjaya masa depan. Di samping itu, saya juga 

dapat menambahkan pengetahuan khususnya dalam bidang pengurusan 

maritim menerusi pemerhatian dan pengamalan bagaimana pekerja Westport 

menjalankan aktiviti di sektor maritim. Saya juga berpeluang turut sertai vessel 

planner membincangkan bay plan kapal dengan chief officer di atas kapal. 

Selama 12 minggu latihan industri di Westport Kelang Multi Terminal, saya 

ditempatkan di bahagian operasi kontena Jabatan Pengurusan Sumber 

Manusia. Selain itu, saya juga dapat menepati dan menyempurnakan jadual 

latihan yang dirancang oleh penyelia industri yang menempatkan saya selama 

3 minggu untuk setiap Sahagian. Pada tiga minggu yang pertama, saya 

ditempatkan di Sahagian Marshalling. Sahagian ini diketuai oleh empat orang 

eksekutif yang merupakan ketua kepada kumpulan masing-masing. Pada 

minggu ke-4 hingga minggu ke-9, saya didedahkan ke Sahagian Vessel 

Planning dan Yard Planning. Pada tiga minggu yang terakhir saya 

ditempatkan Berth Planning, Container Terminal Customer Service (CTCS) 

dan Operation Teams. 

Sepanjang masa latihan ini, saya telah mempelajari sistem-sistem kerja yang 

terdapat di setiap bahagian iaitu sistem kerja di Marshalling, Vessel Planning, 

Yard Planning, Berth Planning, CTCS dan Operation Teams. Di setiap 

bahagian ini mempunyai sistem kerja yang berbeza-beza. Selain itu, 

sepanjang masa latihan industri ini, saya mendapati bahawa beberapa 

masalah telah temui di unit bahagian-bahagian yang terdapat di bahagian 

operasi kontena Jabatan Pengurusan Sumber Manusia. Setiap unit sokongan 

di Jabatan ini menghadapi masalah-masalah yang boleh menghalang 

perkembangan pengurusan organisasi. Oleh itu, untuk menangani masalah 

ini, saya telah membuat analisis keatas setiap masalah yang dikenalpasti 

untuk mengetahui apa punca atau faktor yang menyebabkan timbulnya 

masalah ini. Sehubungan itu, saya dapat menyediakan beberapa 

pendekatan cadangan penyelesaian terhadap masalah-masalah tersebut 

untuk dilaksanakan. 

